           İNSAN KARİOTİPİ XROMOSOMLARININ                       
                            NOMENKLATURASI
İnsanın xromosomlarının öyrənilməsi 1882-ci ildən Flemminqin tədqiqatları ilə başlanmışdır.O, gözün buynuz qişası hüceyrələrində mitozun metafazasında 28ə qədər xromatin cisimcik müəyyənləşdirmişdir.Toxumluqların nazik kəsiklərini tədqiq edərkən 1912-ci ildə Vinivarter metafaza mərələsində spermataqonilərdə 47 xromosom, 1ci dərəcəli spermatositlərdə isə 46 autasom və cüt olmayan X xromosomu oldugunu müəyyənləşdirmişdir.T.Paynter də oxşar nəticələri əldə etdi.O qadınların kariotpini 46XX kişilərin karitipini isə 46XY olaraq göstərdi.1956-cı ildə isə C.Tiyo və A.levan insanın 46 xromosomu oldugunu müəyyən etdi.
                        
1968-1970-ci illərdə isveç genetiki Kasperson tərəfindən xromosomların differensial boyanması metodları hazırlandı.O, xromosomların rənglənməsi üçün flüoressent boyalardan,akrixin-iprit və onun törəmələrindən istifadə etdi.Akrixin-ipritin tətbiqi zamanı struktur heteroxromatinin yerləşdiyi sahələrə uygun olaraq bir neçə parlaq və ya açıq rəngli zolaqlar aydın seçilir.Çox güclü flüoressensiya qabiliyyəti demək olar ki,itir.İnsanın,qorillanın,şimpanzenin xromosomları akrixini flüoressensiya qabiliyyətinə malikdir.
Hal-hazırda insanın xromosomlarının uzunluğu boyu eynicinsli olmasını müəəyyən edən bir neçə metodlar hazırlanmışdır ki,bu metodlar DNTnin denaturasiyası və renaturasiyasına əsaslanır.Qızdırma yolu ilə DNTnin denaturasiyasına nail oldugdan sonra onun renaturasiyası-ikiqat spiralin qurulusu bərpa edilir.Diferensial rənglənmə ya  xromosomun bütün uzunluöu boyu (Q,G,R) ,
Ya da onun sentrometr (C seqmentlər) hissəsində müşahidə edilir.Xromosomlar Qimza boyağı ilə rənglənir və onlarda tünd rənglənmiş və açıq rəngli disklər əmələ gəlir.Disklərin yerləşmə ardıcıllığı və onların şəkilləri hər bir xromosom üçün spesifik olub təkrarolunmazdır.
1971ci ildə insanın xromosomlarının standartlaşdırılması üzrə 4cü Beynəlxalq Paris konfransında seçici boyanma əsasında insanın xromosomlarının xətti diferensiallığının xəritələri işlənib hazırlandı.
Fiksasiya edilmiş xromosomun diferensial rənglənməsi temperaturun,eləcə də duzların təsiri ilə təmin edilir.Xromosomdakı zolaqların şəkli onun spirallaşma drəcəsindən asılıdır.Daha uzun prometafaza xr-larında di6sklərin növbələşməsi çox dəqiq görünürsə,daha çox kondensasiya olunmuş metafaza xr-larında rənglənmə homogen xassəyə malikdir.
Məlumdur ki, metafaza xromosomlarının replikasiyası eyni vaxtda baş vermir.Xromosomun bir sahəsi nisbətən tez replikasiya edirsə,onun digər sahələrində bu proses çox ləngiyir.Mitoza daxil olmuş xromosomların spirallaşması da eyni vaxtda getmir.Bununla belə metafazaya daxil olmuş xromosomlarda bu fərq itir və onların kondensasiya dərəcəsi eyni olur.
C-metodunun tətbiqi ilə əsasən xromosomların sentromerətrafı və sentromer sahələrinin rənglənməsi həyata keçirilir.Ayrı-ayrı xromosomlarda C seqmentlərin ölçüləri fərqlidir.C disklər 1,9,16cı autasomlarda xüsusilə böyükdür.Y xromosomda C xromatin uzun çiyinin distal hissəsində yerləşir.Ayrı-ayrı fərdlərdə olan eyni bir xromosomda C-xromatinin migdarı fərglən bilər.
İnsanın sitogenetikasının nomenklaturası üzrə keçirilənn Paris konfranslarında,digər beynəlxalq müşavirələrdə normal və struktur dəyişikliyi baş vermiş xromosomların seqmentlərinin işarə edilməsi sistemi işlənb hazırlandı,sonra isə praktikada istifadə olunmağa başlandı.





İnsanın xromosomlarının standartlaşdırılması üzrə birinci beynəlxalq konfransın	 irəli sürdüyü təsnifatın əsasında iki mühüm prinsip durur:
1)xromsomların ölçülərinin xüsusiyyətləri
2)ilkin daralmanın yeri
Fromasına və ümumi ölşülərinə görə insanın bütün .autasomları yeddi grupa bölünür və latın hərfləri ilə işarə olunur:A,B,C,D,E,F,G.
Bütün autasomlar ümumi uzunluğunun azalması ardıcıllığı ilə düzülür və 1dən 22yə qədər nömrələnir.Cinsiyyət xromosomları ayrıca göstərilir.
Xromosomların qısa çiyni p uzun çiyni isə q ilə işarə edilir.Xromosomun sentromerindən başlayaraq telomerə doğru həm p həmdə q çiyinlərində çox dəqiq morfoloji göstəricilərə və disklərin yerləşmə xüsusiyyətlərinə görə ərəb hərfləri işarə edilən rayonlarayırd edilir.Xromosomun rayonları daxilində rənglənmə intensivliyinə görə fərqlənən ardıcıl sahələr kimi seqmentlər çox dəqiq şəkildə qeyd edili.Məsələn 1p2.2 simvolu 1ci xromosomun qısa çiyninin 2ci rayonunun 2ci segmentini göstərir.
İnsan kariotipinə daxil olan xromosomların ölçüləri 1.5-10.0 mkm arasında dəyişir.Bu xromosomlar disklərin sayına görə də birbirindən fərqlənir.Əgər F və G qruplarına daxil olan xromosomlarda cəmi bir ne çə seqment ayırd edilirsə,iri ölçülü xromosomlarda onların sayı çoxdur. 

A qrupu-(1-3) Bu qrupa üç cüt ən böyük autasomlar aiddir.1ci və 2ci autasomlar sentromerin yerləşməsinə,3cü cüt isə ölçülərin kiçik olmasına görə fərqlənir.1ci və 3cü cütlər ən iri metasenrik,2ci cüt ən iri submetasentrik xromosomlardır.
B qrupu (4-5) Özündə iki cüt morfoloji cəhətdən bir-birindən demək olar ki,seçilməyən autasomları birləşdirir.Bunlar iri ölçülü submetasentrik xromosomlardır.Onlar q çiyni kifayət qədər uzundur.

C qrupu(6-12) Bu qrup çoxsaylı olub iki yarım qrupa bölünür.Birinci yarımqrupa 6.7.8.11ci cüt autasomlar və X xromosom aiddir.6cı xromosomun qısa çiynin ortasında ,8 və 11ci xromosomların uzun ciyninin sentromerinə yaxın hissəsində ikinci daralma müşahidə olunur.İkinci yarımqrupa 9,10 və 12ci cüt autasomlar aiddir.Burada ikinci darlma yalnız 9cu q ciyninin otasında müşahidə olunur.
D qrupu(13-15) Özündə birbirindən morfoloji cəhətdən seçilməyən 3 cüt akrosentrik xromosomları birləşdirir.Bu orta ölçülü akrosentrik xromosomların qısa çiynində peyk vardır
E qrupu (16-18) Qrupa daxil olan kiçik ölçülü submetasentrik xromosomlar morfoloji cəhətdən bir-birindən fərglənir.Qrupa daxil olan xromosomların identifikasiyası çətindir
F qrupu(19-20) Özündə kariotipə daxil olan ən kiçik metasentrik xromosomları birləşdirir.Onların mügayisəsi nisbətən çətindir
G qrupu(21-22 və Y)  Ən kiçik akrosentrik xromosomlar bu qrupa aid edilir.21ci və 22ci autasomların qısa çiyində peyk aydın görünür.onları birbirindən morfoloji xüsusiyətlərinə görə fərqləndirmək çox çətindir
X xromosom C qrupu autasomlarından formasına ölçülərinə eləcə də standart boyanma xüsusiyətlərinə görə fərqlənmir.Ona görə də bu qrupda ikinci xromosomm kimi göstərilir.Y xromosom isə G grupuna aid edilsə də onu fərqləndirmək çətinlik törətmir.Cinsiyyət xromosomları qadın kariotipi üçün XX kişi kariotipi üçün isə XY kimi işarə edilir.
Qadın və kişi kariotipinin idioqramının müqayisəli təhlilindən məlum olur ki,autasomlara görə hərhansı fərg yoxdur,yalnz cinsiyət xromosomlarına görə fərqlər müşahidə olunur.Belə ki qadın kariotipində axırıncı 23-cü cüt xromosomun hər ikisi C qrupuna aid orta ölçülü submetasentrik xromosomlardırsa,kişi kariotpində axırıncı cütü əmələ gətirən xromosomlardan biri C qrupuna aid orta ölçülü submetasentrik digəri isə G qrupuna aid ən kiçik akrosentrik xromosomdur.

